


pasealekua, Taconera, Gipuzkoako
etorbidea, Gipuzkoako etorbidea
(Berriozar), Gipuzkoako etorbidea
(Aitzoain), Plazaola industrialdea,
Santa Ageda Aitzoainen, Andrelopa
(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.
Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Udaletxeko plaza, 1. Antsoain. 
948 132207

EZKABA ESKUALDEKO IKASTETXE
PUBLIKOA
Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA
Berriozarko etorbidea, 10. Berriozar
948 30 00 07. Ordutegia: 9:00etatik
13:00etara, aurrez hitzordua eskatuta

OSASUN ETXEA
Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04
FAMILIA PLANIFIKAZIORAKO
ZENTROA
948 30 19 07
MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA
Berriozarko etorbidea, 
z/g 948 309469
DERRIGORREZKO BIGARREN
HEZKUNTZAKO INSTITUTUA
Berriozarko etorbidea, 
z/g 948 30 94 05

UDAL ZERBITZUAK
UDALA
Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es
ayuntamiento@berrioplano.es

ALBIENTEEN ZERBITZUA
Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA
Iturribidea, 1. Artika. Tel: 948 38 32
54 Faxa: 948 38 32 77. 
Posta elektronikoa:
cultura@berrioplano.es

LIBURUTEGI PUBLIKOA
Maria de Maeztu Kultur etxean.
Iturribidea, 1. Artika. Ordutegia:
8:30etatik 14:30etara. Tel: 948 38 26
22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK
Nuestra Señora de la Purificación,
z/g. Berriobeiti 
948 30 38 52. Igerileku estalia eta
udako igerilekua

ERABILERA ANITZEKO ERAIKINA
Ntra. Sra. de la Purificación, 11.
Berriobeiti. Jendearendako zabalik:
8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 
Udaletxeko plaza, 1. Berriobeiti. 948
30 31 29 Faxa: 948 30 27 31 Harrera
ordutegia: hilabeteko azken
astearteetan, 10:00etatik 13:00etara.
Iritsi ahala egiten da harrera.
Telefono bidezko harrera ere bai

BERRIOGOITIKO HAUR ESKOLA
Nuestra Señora de la Purificación,
13. Berriogoiti. Telefonoa: 
948 35 15 88

ARTIKAKO HAUR ESKOLA
Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK
Jendearendako harrera ordutegia:
9:00etatik 14:00etara

UDAL TEKNIKARIAK
Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA
Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA
901 50 25 03
22-B linea 22-Luzapena
Berriogoitira
(astelehenetik ostiralera)
Ibilbidea
Yanguas y Miranda, Taconera,
Gipuzkoako etorbidea, Gipuzkoako
etorbidea Berriozarren, Gipuzkoako
etorbidea Aitzoainen, Plazaola
industrialdea, Santa Ageda
Aitzoainen, Andrelopa Aitzoainen eta
Berriogoiti.
Maiztasuna
60 minuturo.
16. Linea- Luzapena Berriogoitira
(asteburuetan)
Maiztasuna
20-24 minutu.
Ibilbidea
Beriain, Noain, Talluntxe industrialdea,
Cordovilla, Zaragozako etorbidea,
Yanguas y Miranda, Sarasate

“FRANCISCO CASANOVA” MUSIKA
ESKOLA
Oianondoa, 1. Berriozar
948 30 04 30 / 948 30 18 00

BAKE-EPAITEGIA ETA ERREGISTRO
ZIBILA
Rekalde, 8. Berriozar
948 30 08 79 Harrera ordutegia:
9:00etatik 13:00etara

KONTZEJUAK
KONTZEJU ADMINISTRATZAILEA: 
José Vidal. Harrera ordutegia: 
9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 
María Macías Rodríguez

PILOTALEKUAK: TASAK
BERRIOBEITI
Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA
Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es   //   ayuntamiento@berrioplano.es
>zerbitzuak

HERRI BAKOITZEKO BIZTANLE-KOPURUA (2010KO APIRILAREN 30)

HERRITARRENTZAKO
TELEFONOA

Herritarrentzako Telefonoaren Harrera
zerbitzuaren bidez, badago gestio hauek egiteko
aukera: 

> Ziurtagiriak eskatu (katastroa eta
udal erroldak, bizitokia, bizikidetza,
ordainagirien kopiak, etab. 
> Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak,
ikastaro eta beka eskaintzak, enplegu
deialdiak eta lehiaketa publikoak. 
> Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta
zerbitzuak, heziketa zerbitzuak, garraio
zerbitzuak, aisia eta elkarteak. 
> 012 telefonoaren bidez ere zerbitzuei

zerbitzuak<udal informazioa<

ATZERA BEGIRAKOAK. MIRANDA ANAIAK AÑEZKARKO BENTAKO OKINDEGIAN (1957). Irudian Urbano, Javier eta Es-

teban Miranda Azpiroz anaiak ageri dira, hirurak Añezkarko Benta “berriko” okindegian, lanean. Miranda, ordura

arte, Benta zaharreko maizterra izan zen, establezimendu berritik 500 metrora zegoena, herriko bidegurutzean

bertan. 

Berriobeitiko herrietako au-
zokideek badute antzinako
argazkiak bidaltzeko aukera,
atal honetan argitaratzeko;
horretarako, Kultura Zerbi-
tzuarekin jarri behar dute ha-
rremanetan. Behin argitara
emanda, argazkiak auzokide-
ei itzuliko zaizkie. 

NATUR IBILBIDEA. EZKIDI MENDIKO IGOERA. Ale honetan, Ezkidi mendira igotzea proposatuko dizuegu. Añezkarren,

Añezkarko Haitza edo Larragetako Muinoa esaten diote. Abiapuntua kale bukaeran dagoen pista da, eta eliza ezkerre-

an utziko dugu Ehun metroren buruan, hesia zeharkatu eta mendian gora jarraituko dugu; gure eskuinean, errepide na-

zionala geldituko litzateke eta, ezkerrean, hariztia. Handik minutu batzuetara, bidegurutze batera iritsiko gara. Ezke-

rreko bidea hartuta, malda gogortu eta bidea irregularragoa da. 400 bat metro aurrerago, beste bidebanatze bat ager-

tuko zaigu. Ezkerreko pistari heldu eta zuhaitz gutxiago dagoen eremura iritsiko gara; lehenago, inguru horretan, te-

rrazatan antolatutako herri alorrak zeuden, Quiñones zeritzenak. Bidean aurrera egin eta, malda gogor bat igo ondo-

ren, mendiaren mendebaldeko gailurreriara iritsiko gara. Han bertan Larragetako muga dago. Handik, hesi-lerroari ja-

rraikiz igoko gara; gero, arte sorta batzuen ondotik igaro eta tontorra joko dugu.

Desnibela: 430 m. Igoera denbora: Ordu bat eta 15 minutu. Zailtasuna: txikia

>udalaren
osoko
bilkura
Laburpena

OSOKO BILKURA
ARRUNTA 
2010eko martxoaren 2a

KONTZEJUENTZAKO DIRULAGUNTZEI
BURUZKO ORDENANTZA, HASIERA
BATEZ ONETSIRIK 
Zinegotzi guztiek parte hartu
zuten osoko bilkuran, kontzejuen-
tzako dirulaguntzak arautzeko
ordenantza hasiera batez onestea
erabaki zuen Udalbatzak aho batez. 

ANTSOAINGO ETA BERRIOBEITIKO
UDALEN HITZARMENA, HAUR
IKASTAROAK ESKAINTZEKO
Udalbatzak Antsoaingo eta Berrio-
beitiko Udalen arteko hitzarmena
onetsi zuen aho batez, herritarrei
haurrentzako kirol ikastaroak
eskaintzeko. 

DIRULAGUNTZA ESKARIA,
LARRAGETAKO GARBITEGIA
KONPONTZEKO
Udalbatzak 3.334,70 euroko
dirulaguntza ematea onetsi zuen
aho batez, Larragetako garbitegia
konpondu eta zaharberritzeko
(obraren koste osoaren % 25).

OSOKO BILKURA
BEREZIA ETA
PREMIAZKOA 
2010eko apirilaren 6a

GKEENTZAKO DIRULAGUNTZEN
ORDENANTZA, HASIERA BATEZ
ONETSIRIK 
Udaleko zinegotzi guztiek parte
hartu zuten osoko bilkuran, 
GKKentzako dirulaguntza arautzen
duen ordenantza hasiera batez
onetsi zuen Udalbatzak. 10 boto
izan ziren alde, eta abstentzio 1:
Iosu Gulina (CP-HK).

AÑEZKARKO PILOTALEKUARI
DAGOKION AURREKONTU ALDAKETA
Osoko bilkurak, aurrekontu-
aldaketa bat onetsi zuen, Añezkar-
ko pilotaleku estalira 142.876,05
euro gehiago bideratzeko, diru-
zaintzako gerakinen kargura. 5
boto izan ziren alde (AAB eta
NaBai); 2 kontra (UPN), eta 4
abstentzio (CIB, CP-HK eta AVAB).

UDALAREN ETA ETXEBAKAR
BATZORDEAREN ARTEKO HITZARMENA
Udalbatzak aho batez onetsi zuen
Udalaren eta Etxebakar sektoreko
Konpentsazio Batzordearen arteko
hitzarmena, Etxebakar sektorean
udal plana aldatzeko; horrenbes-
tez, aurreikuspenen arabera,

buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 
Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 217012
Ordutegia: astelehenetik ostiralera,
8:00etatik 19:00etara, eta larunbatetan,
9:30etik 13:30era. Udan ordutegi
berbera izanen da. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore
batzuk. 

Udalak, joan den maiatzaren 4an, 5.800.995,70 euroko aurre-
kontua onetsi zuen 2010eko urtealdirako. 5 boto izan ziren al-

de (AAB eta NaBai); 3 kontra (UPN eta CP-HK), eta 3 abstentzio
(CIB eta AVAB). 
Gastuen atalean, kontusailik handiena ondasun arruntei dago-
kie: 2.441.561,18 euro, guztira. Gero, inbertsio errealetako kontu-
saila heldu da: 1.775.076, 07 euro. Inbertsiorik handiena Artikako
Kirol Hiriak izaten jarraitzen du, 1.213.852,34 eurorekin; hau da,
inbertsio kontusail guztien zenbatekoaren % 70. Beste kontusail
nabarmen batzuk ere badaude; esate baterako, 69.935,83 euro,
Larragetako kanposantura doan bidea zolatzeko; 50.000 Egune-
ko Zentrorako; eta 30.000 euro, Artikako haur eskola handitzeko
Diru sarrerei dagokienez, dirubide nagusiak zuzeneko zergak
(1.957.255 euro) eta tasa, prezio publiko eta bestelako sarrerak di-
ra (894.335,88 euros).

DIRU SARRERAK
Zuzeneko zergak 1.957.255 euro

Zeharkako zergak 450.000 euro

Tasak, prezio publikoak eta bestelako diru sarrerak 894.355,88 euro

Transferentzia arruntak 689.179,27 euro

Ondareko sarrerak eta herrilurretako aprob. 24.420 euro

Inbertsio errealak besterentzea 644.564,91 euro

Adm. Orokorraren transferentziak 351.220,64 euro

Finantza-pasiboak 790.000 euro

DIRU SARREREN AURREKONTUA, GUZTIRA 5.800.995,70 euro

GASTUAK
Langileria gastuak 891.056,15 euro

Ondasun arruntetako eta zerbitzuetako gastuak 2.441.561,18 euro

Finantza-gastuak 28.000 euro

Transferentzia arruntak 560.302,30 euro

Inbertsio errealak 1.775.076,07 euro

Kapital transferentziak 105.000 euro

Finantza-pasiboak

GASTUEN AURREKONTUA, GUZTIRA 5.800.995,70 euro

>udal informazioa

egoitza-eremuan 1.421 etxebizitza
eraikiko dira. Era berean, aho
batez onetsi zen Etxebakar
urbanizatzeko egitasmoa, bai eta
huraxe gauzatzeko aurrekontu-
aldaketa ere. 

DIRULAGUNTZA ESKARIA, ARTIKAKO
HAUR PARKEARENTZAKO 
Osoko bilkurak atzera bota zuen
Artikako haur parkeko obraren 
% 25 diruz laguntzeko eskaria; 
3 boto izan ziren alde (AAB); 
4 kontra (NaBai, Aránzazu Algára-
te –CIB– eta CP-HK) eta 4 absten-
tzio (UPN, José Manuel Larrumbe
–CIB– eta AVAB). 

BERRIOZARKO MUSIKA ESKOLAKO
KONTUAK 2009
Udalbatzak Berriozarko Musika
Eskolako 2009ko kontuak onetsi
zituen; 7 boto izan ziren alde
(AAB, Nabai, CP-HK eta AVAB); 
2 kontra (UPN), eta 2 abstentzio
(CIB).

HITZARMENA OINARRIZKO 
GIZARTE ZERBITZUEKIN, GIZARTE
ENPLEGU BABESTURAKO
Aho batez erabakita, Oinarrizko
Gizarte Zerbitzuen Mankomunita-
tearekin hitzarmena egitea onetsi
zuen Udalak, 2010eko gizarte
enplegu babestuari dagokionez. 

IRUÑEAREN ALDE, EUROPAKO
HIRIBURU IZAN DADIN
Udalbatzak Iruñeko hautagaitza-
ren alde agertzea erabaki zuen,
Iruñea Europako kultur hiriburu
2016 izan dadin; 8 boto izan ziren
alde (AAB, CIB, UPN eta AVAB); 
2 abstentzio (NaBai), eta 1 kontra
(CP-HK).

GIZAKIA HELBURU HITZARMENA
Osoko bilkurak aho batez onetsita-
koaren arabera, Gizakia Helburu
ekimenarekiko hitzarmena
berrituko da, fundazio horretara
4.000 euro bideratzeko. 

HITZARMENA NUKF-REKIN,
HIRUGARREN MUNDUA GARATZEKO
TOKI FUNTSERAKO
Udalbatzak aho batez onetsi zuen
Garapenaren aldeko Lankidetza-
rako Nafarroako Toki Funtsari
atxikitzea, eta urtean 2.000 euro
ematea.

UPNREN MOZIOA ETA GAITZESTEKO 
Osoko bilkurak aho batez onetsi
zuen UPNren mozioa eguneko
aztergaien artean sartzea, ETAk
Jean-Serge Nérin frantses polizia-
ren aurka egindako atentatuaren
inguruan. Mozioa puntuz puntu

eztabaidatu zen. Lehenbiziko
puntuak atentatua gaitzestea
proposatzen zuen. Onetsi zen, 10
boto izan baitziren alde, eta
abstentzio 1 (CP-HK). Hurrengo
puntu guztiak gehiengoz onetsi
ziren; hau da, doluminak familia-
koei eta frantses poliziari ematea;
Espainia barruan eta kanpoaldean
ETAren aurka ari diren polizia
guztiei eta segurtasun indarrei
sostengua adieraztea; ezein
ekintzak ezin izanen duela maku-
rrarazi herritarrek askatasunean
bizitzeko duten borondatea
adieraztea, eta hori lortzeko bidea
zuzenbide-estatua aplikatzea dela;
eta, azkenik, ETAren aurka eta
bandari laguntzen dioten talde
guztien aurka legeak betetzearen
bidez borrokatzen jarraitzea.
Zehazki, 6 boto izan ziren alde
(José Mari Irisarri –AAB–, UPN,
CIB eta AVAB, eta 5 abstentzio
(NaBai, Juncal Galar eta Alicia
Amezgaray –AAB– eta CP-HK).

OSOKO BILKURA
ARRUNTA
2010eko maiatzaren 4a

2010EKO AURREKONTUAK
Udaleko zinegotzi guztiek parte
hartu zuten osoko bilkuran,
Udalbatzak 2010eko aurrekontuen
onespena izan zuen eztabaidagai.
Bozketa egin aurretik, Udalbatzak
atzera bota zuen CP-HK taldeak
aurrekontuei aurkeztutako
zuzenketa eskea; 3 boto izan ziren
alde (NaBai eta CP-HK); 7 kontra
(AAB, UPN eta CIB), eta abstentzio
1 (AVAB). 2010eko aurrekontuak
bozkatuta, Udalbatzak 2010erako
kontuak onetsi zituen: 5,8 milioi
euro izanen dira. 5 boto izan ziren
alde (AAB eta NaBai); 3 kontra
(UPN eta CP-HK), eta 3 abstentzio
(CIB eta AVAB).

KULTUR, KIROL ETA GIZARTE
ELKARTE ETA TALDEENTZAKO
DIRULAGUNTZAK 
Eguneko aztergai honetan, Alicia
Amezgarayk (AAB) alde egin
zuen. Udalbatzak % 70eko
dirulaguntza ematea onetsi zuen
bai San Isidro Errege Kabalkada
Elkarteari, bai Ametza Abesbatza-
ri, eta % 40koa, Berriobeiti Kirol
Klubari. 6 boto izan ziren alde
(AAB, UPN eta CIB), 3 kontra
(NaBai eta CP-HK) eta abstentzio 1
(AVAB). 

>udalaren osoko bilkura
Laburpena

2010eko
aurrekontuak,
onetsirik

>AZPIEGITURAK
Harinsa Navasfalt-ek Berriogoitiko jauregia
zaharberrituko du
Harinsa Navasfalt enpresari esleitu zaizkio Berriogoitiko jauregia zaharberri-
tzeko lanak 363.985 eurotan; hau da, % 1 merkatu da lizitazio prezioaren
aldean.
Lanak ekainean hasi eta, aurreikuspenen arabera, urte bukaerarako bukatuko
dira, estatuko Funtsaren diruekin finantzatutako lana baita. 
Zaharberritzearen lehen fasean egitura moldatuko dute eta, gero, eraikina
zertarako erabili zehaztuko da. 
Berriogoitiko Oinetxeak eragin handia izan zuen eskualde honetako ekono-
mian eta administrazioan, eta XVII. mendean bilerak egiten ziren. Jauregia-
ren lehen jabeak Martin Aldazkoa eta Katalina Berriokoa izan ziren. Jabetza
eskuz esku ibili ondoren, gaur egun jabea Berriobeitiko udalerria da. 

>AZPIEGITURAK
Añezkarko udal pilotalekua,
inauguratua 
JUAN MARTINEZ DE IRUJO PILOTARIA ARDURATU ZEN
OHOREZKO SAKEA EGITEAZ

Joan den maiatzaren 8an, festa egun ederra egin zen
Añezkarren, Berriobeitiko udalaren lehen pilotalekua
inauguratu baitzen. Ehun lagun inguru bildu ziren Iturbi-
dea izena eman dioten pilotalekuan, estreinaldia egiteko.
Zabaltze ekitaldian Juan Martinez de Irujo pilotaria egon
zen. Iberoko kirolaria han zegoenez, jende askok autogra-
foak eskatu eta haren ondoan argazkiak atera zituen.
Ekitaldia eguerdiko hamabietan hasi zen, eta Berriobeiti-
ko alkate José Mari Irisarriz gain, beste ordezkari hauek
guztiak ere egon ziren: Añezkarko kontzeju burua,
Joaquín Lumbier; Toki Administrazioko kontseilari Amelia
Salanueva; zuzendari nagusia, Pedro Pejenaute; eta era
barean, Aranguren Ibarreko, Antsoaingo, Zizur Zendeako,
Galar Zendeako, Castejongo eta Goñiko alkateak. Han ere
agertu zen Pilota Federazioko presidentea; Miguel Pozue-
ta, alegia. 
Agintarien hitzen ondotik, Martinez de Irujok ohorezko
sakea egin zuen eta, gero, pilotari amateurrak aritu ziren:
Esain-Larramendi Arbizu-Keralten aurka. Partida oso
lehiatua izan zen, eta azkenean, Esain eta Larramendi
nagusitu ziren. 
Ekitaldiari amaiera bikaina emateko, otamen ederra
zerbitzatu zen bertaratutako guztientzako. 

>UDAL PLANA, ALDATUTA
Etxebizitza gehiago Etxebakar sektorean
UDALAK UDAL PLANA ALDATU DU ETA ETXEBIZITZA GEHIAGO ERAIKIKO DIRA: 1.421, ZEHAZKI. 

Etxebakar inguru hori Artiberri eta Artika artean dago, eta azkenean, 1.421
etxebizitza izanen ditu, bai eta San Kristobal izeneko parke bat ere;
parkea pisuetatik aparte urbanizatuko da.
Joan den apirilean, udalak udal plana aldatzea erabaki zuen, Etxebakar
dermioan aurreikusitakoak baino etxebizitza gehiago eraikitzeko. Hasiera-
ko planaren arabera, 1.180 etxebizitza egitekoak ziren. Udalak, ordea,
baimena eman du etxe-sail bakoitzean solairu bat gehiago eraikitzeko;
ondorioz, 241 pisu gehiago eskainiko dira. Guztira, etxebizitza libreak 711
izanen dira; babes ofizialekoak, 432, eta prezio tasatukoak, 278. 

Udalak, era berean, lurren jabeekiko hitzarmena onetsi zuen
(Konpentsazio batzordearekin, alegia), bai eta urbanizazio
egitasmoa ere. Bi aldeek egindako akordioaren arabera,
bereizi egin da bizilekuen aldeko urbanizazioa eta San
Kristobal izeneko parkearena. Konpentsazio Batzordeak
etxebizitzen aldeko urbanizazioa bere gain hartu eta Berrio-
beitiko Udalari 3,4 milioi euro emanen dizkio, udala parkea-
ren urbanizazioaz arduratzeko etxebizitzen erdiek lizentzia
dutenean. 

udal informazioa<

>ELKARTE ETA BALLARIAIN
Elkarten eta Ballariainen San Kristobal
gotorlekuko biktimak omendu dituzte
Joan den martxoaren 7an, ehun lagunetik gora bildu ziren Elkar-
ten, San Kristobal gotorlekuan 1934tik 1942ra hildako hamazazpi

espetxeratuen omene-
tan; hamazazpi lagun
horien gorpuak herriko
kanposantuan ehortzita
daude. Aurreko ekitaldie-
tan bezala, hildakoen
izenak biltzen dituen
plaka bat paratu zen;
horixe izan zen ekitaldi
nagusia. Elkarteko
omenaldiaz gain, beste
ekitaldi bat ere egin da
zapalketa frankistak
gotorlekuan eragindako

biktimen omenetan. Ballariainen, izan ere, joan den apirilaren
25ean, ehun lagun baino gehiago elkartu ziren, herriko hilerrian;
besteak beste, Ricardo Molledos hildakoaren senitartekoak.
Hildako guztien izenak biltzen dituen plaka bat zabaldu ondoren,
ohorezko aurresku bat dantzatu zen; gero, Maite Mené kantariak
eta akordeoilari batek kantaldi txikia eman zuten. Ekitaldi hunkiga-
rriari amaiera emateko, otamen bat zerbitzatu zen eta, Kontzejuak
antolaturik, uso zuriak askatu zituzten. 

>OTEITZA
Oteitza, udako
lehenbiziko festak
Oteitzan eginen dira
udaldiko lehenbiziko festak.
Izan ere, ekainaren 25ean,
ostiralarekin, oteitzarrek
afaria eginen dute festei
hasiera emateko. Egun
nagusia larunbata izanen
da. Egunean zehar, hau-
rrentzako puzgarriak
jarriko dira, eta gauez,
ohiko sagardotegi-afaria
eginen da. Igandeko
ekitaldi nagusiak meza eta
bazkaria izanen dira. 
Abuztuan, Larragetako eta
Berriogoitiko jaiak eginen
dira. Larragetan, zehazki,
abuztuko lehen asteburuan
ospatuko dira; Berriogoiti-
ko auzokideek, berriz,
abuztuaren bukaera arte
itxaron beharko dute. Herri
kirolak, haurrendako
jokoak, herri otorduak eta
dantzaldiak izanen dira
egitarauko ekitaldi nagu-
siak. Irailean, Artika,
Añezkar, Elkarte eta Lotza
herrien txanda izanen da.

>ARTIKA
Martínez Sánchez
Cintruénigo
eraikuntza-
enpresak eginen
ditu erabilera
anizteko gizarte
zentroaren obrak 
Martínez Sánchez Cintrué-
nigo S.L. enpresari esleitu
zaizkio erabilera anizteko
María Dominguez gizarte
zentroa eraikitzeko lanak.
Hiru hilabete eta erdiz,
eraikuntza-enpresak 171,60
m2-ko etxabea moldatuko
du, erabilera anizteko
gunea izan dadin; behin
moldatutakoan, auzokide-
entzako gizarte eta kultur
jarduerak eginen dira.
Etxabea María Dominguez
kaleko 3an dago. 
Zerbitzu berriak Artikako
biztanleen (2.500 baino
gehiago) eskariei erantzu-
nen die.

>kontzejuak

>ARAUDIA
Kontzejuentzako
dirulaguntzen
ordenantza, arautua
Udalak berritu egin du Berriobeitiko
Udalerriko 10 kontzejuei
dirulaguntzak emateko oinarriak
arautzeko ordenantza. 
Araudiak oinarrizko bi betebehar
ezarri ditu, obra batek dirulaguntzak
jasotzeko aukera izan dezan.
Lehenbizikoa, Kontzejuaren
eskumenekoa izatea, eta bigarrena,
proiektu hauetako baten barruan
egotea: kontzeju-etxeak eraiki,
konpondu eta zaharberritzea;
pilotalekuak eraiki, hobetu,
konpondu eta estaltzea; gizarte eta
kultur intereseko ondasunak
leheneratzea (putzuak, garbitegiak,
e.a.); kontzeju bideak hobetu eta
konpontzea (lursail pribatuetara
sartzeko landabideak kenduta), eta
hilerriak hobetu eta konpontzeko
lanak, bai eta kanposantuetaraino
iristeko bideak ere.
Dirulaguntza “Kontzejuentzako
laguntzak, lanak sustatzeko”
izeneko kontusailaren kargura
joanen da, eta zenbatekoa
aurrekontu-gastu guztiaren % 25
izanen da, BEZa kenduta.
Dirulaguntzak, gainera, bakarrik edo
beste dirulaguntza edo laguntza
batzuekin batuta, gehienez ere
lanaren aurrekontu guztiaren % 80
izan beharko du.

ESKABIDEAK AURKEZTEA
Laguntza-eskabidea Kontzeju buruak
sinatu beharko du, eta Udalaren
Erregistro Orokorrean aurkeztu
beharko da urte bakoitzeko lauga-
rren hiruhilabetekoan. Eskatzaileek
agiri hauek aurkeztu beharko
dituzte: erantzukizuneko aitorpena,
kontzeju buruak sinatua, dirulagun-
tzen onuraduna izateko dirulaguntzei
buruzko Foru Legearen 13. artikulua-
ren 2. eta 3. idatz-zatietan aurreikusi-
tako baldintzak betetzen dituela
adierazita; transferentzia bidez
ordaintzeko eskaria, bankuko kontu-
zenbakia barne; obrak gauzapen
proiekturik behar ez badu, lanaren
gaineko txosten bat edo azalpen-
proposamen bat aurkeztuko da, eta
proiektua behar bada, egitasmo
teknikoaren kopia bat igorriko da;
obraren aurrekontu guztia eta
xehekatua, eta obraren helburua. 
Eskabideak ez baditu baldintzak
betetzen, Kontzejuak gehienez ere
hamar egun balioduneko epea
izanen du okerrak zuzentzeko.
Halakorik egin ezean, eskabidea
atzera botako da. 

GOIKO BI IRUDIETAN,
MARTXOAREN 7AN
ELKARTEKO HILERRIAN
EGINDAKO
OMENALDIAREN BI UNE
AGERI DIRA EZKERREAN,
APIRILAREN 25EAN
BALLARIAINEN
EGINDAKO
OMENALDIAREN IRUDIA.

>udal
informazioa

>JAIAK
San Isidrotako herri bazkarian 
280 lagun bildu ziren
Berriobeitik, beste behin ere, festa giro ederrean ospatu
zituen Sanisidroak. Egitaraua maiatzaren 14an, ostirala,
hasi zen, suziria arratsaldeko 8etan bota baitzen. Ondotik,
herri afaria izan zen, eta egunari bukaera emateko,
dantzaldia, Kaoba taldearen eskutik. Larunbat goizean,
eguraldiak galarazita, ez zen prozesiorik egin San Isidro-
ren ohoretan; auzokideek, dena den, ohiko meza nagusia
entzun zuten. Elizkizunaren ondotik, eta haurrak puzga-
rrietan jauzika zebiltzan bitartean, jende asko herri kirolen
arrimuan bildu zen. Bazkaria pilotalekuan egin zen, eta
300 bat lagun elkartu ziren. Bazkalondo animatuan,
“Juantxo y sus chamaquitas” taldea aritu zen. Gauez,
arras giro ona sortu zen kalderete-lehiaketaren inguruan
eta, zezensuzkoaren ondotik, Berriobeitin su artifizial
ikusgarriak bota ziren. Gauez, musikak berriz ere herriko
kaleak girotu zituen. Igandean, Ametza Abesbatzak elizan
kontzertua eman zuen, eta arratsaldean, pilotalekuan
pilota-partida egin zen, Nagore-Gorriti Amantegi-Arzelu-
sen urka. 

>AITZOAIN 
Zikiro-jatea eta musikaz blai, San Migel 
festak ospatzeko 
Aitzoaingo auzokideek Sanmigelak ospatu zituzten joan den maiatzaren 8an;
San Migel herriko bigarren zaindaria da. 
Aurreko urteetan bezala, egunari hasiera emateko, zikiroa prestatu zuten
(bildotsa txingarretan errea). Sukaldariak haragia prestatzen ari ziren bitarte-
an, auzokideak karrikadantzan ibili ziren, trikitixek lagunduta, bazkal tenorea
iritsi arte; guztira, 94 lagun elkartu ziren, Kontzeju Etxean. Bazkalondoa,
gainera, oso animatua izan zen, musikaz beterik arratsaldeko zazpi t´erdiak
arte. Gauez, Kontzeju Etxean, festa giroari jarraipena eman zitzaion, eta
girotuenak ordu txikiak arte aritu ziren gogotik dantzan. 

>OTEITZA
Zendearen Eguna 
Oteitzan ospatuko 
da irailaren 25ean
Zendearen Eguna urtean behin egiten
da, Berriobeiti Zendea osatzen duten
hamar herriak elkartzeko. Aurtengoan,
Oteitzan eginen da, irailaren 25ean.
Oraindik den-dena zehaztu ez bada ere,
ekitaldi nagusia herri bazkaria izanen
da; urtero, bana beste, 400 bat lagun
biltzen dira.

>BERRIOBEITI
Berriozarko
Musika Eskolak
San Isidro
erromeria girotu
zuen

Aurtengoan, zoritxarrez,
eguraldi txarra egin zuen
San Isidro erromerian,
hau da, Berriobeitik
urtero, maiatzaren 1ean
egiten duen erromerian.
Euriaren ondorioz,
Santuaren prozesioa
bertan behera utzi behar
izan zen; auzokideek,
ordea, sari txiki bat jaso
zuten: hots, Berriozarko
Musika Eskolako akorde-
oi taldeak herriko elizan
eman zuen kontzertua.
Emanaldiaren ondotik,
otamen txiki bat zerbi-
tzatu zen bertaratutako
guztientzako. 

kontzejuak<

>ABESBATZA LEHIAKETA
Estatuko Abesbatzen I. a capella
Lehiaketa arrakastatsua
Maria de Maeztu Kultur Etxeko auditorioa ia goraino
beteta egon zen Estatuko Abesbatzen I. a capella Lehia-
ketak iraun zuen hiru egunetan. Nafarroako Abesbatzen
Elkarteak eta Berriobeitiko Udalak antolaturik, lehiaketak
Espainia osotik etorritako sei abesbatza bildu zituen,
martxoaren 19tik 21era. Kanarietako Camerata Lacunen-
sis izan zen lehen sariketa honetako irabazlea. 

>SOLASALDIA
Saharako egoera, Maria de Maeztu Kultur 
Etxean solasgai

Joan den maiatzaren 14an, hitzaldi hau egin zen Maria de Maeztu Kultur Etxean:
“Sahararrengandik hurbilago. Egungo egoera, bizimoduak, nafar ordezkaritzak
kanpamentuetara egindako azken bidaia”. Hizlaria Ahmed Salama izan zen, hau
da, sahararrek Nafarroan duten ordezkaria, bai eta Javier Orzaiz (NaBai) ere;
nafar ordezkaritza batek Saharara egindako bidaian parte hartu zutenen nafar
zinegotzietako bat izan zen. Orzaiz oso pozik agertu zen, han bizitako esperien-
tziarekin; haren esanetan, bizipena gogorra izan zen, sahararrek dituzten bizi-
baldintza latzak eta ezin txarragoak bertatik bertara ikusi zituztelako; baina, aldi
berean, oso kontu atsegina izan zen hango jendea ezagutzea. Izan ere, sahara-
rren abegi ona nabarmendu zuen, bai eta joandakoei eman zieten ongietorria
ere, irudietan ageri den bezalaxe. 

>GUZTIONDAKO IKASTAROAK
2010/2011ko Gizarte eta 
kultur ikastaroetarako
aurreinskripzioa, irailean 

Kultura arloak programaturiko gizarte eta kultur ikasta-
roetan izena emateko epea irailaren 8tik 13ra bitarte
egonen da zabalik. 2010/2011 denboraldirako ikastaroak
dira eta Berriobeitiko udalerriko auzokideei zuzenduta
daude. Izena Infolokal zerbitzuko 012 telefonoaren
bitartez eman beharko da. 
Aurtengo gauza berria da ordainketa soil-soilik telefonoz
eta txartelarekin eginen dela. 

>Kultura

EKAINAREN 12A. EUSKARAREN II. JAIA. Elkar-
te. 11:00: Txalaparta tailerra; 11:30: Kontzejuen
arteko II. Herri kirol Txapelketa; 13:00: karrika-
dantza; 13:30: herri dantzak; 12:00-14:00 eta
16:00-18:00: puzgarriak eta haur jolasak; 14:30:
herri bazkaria; 16:00: Zindiku taldearen kontzer-
tua; 18:00: haurrentzako antzerki tailerra; 19:00:
dantzaldiak, Trikizioren eskutik; 21:00: txistor-
jatea eta hirugihar-jatea; 22:00: Dong! Ikuskizu-
na. EKAINAREN 22A. BERRIOZARKO MUSIKA
ESKOLAKO 2. ZIKLOKO IKASLEEN KONTZERTUA.
Berriozarko Musika Eskola 19:00etan. EKAINA-
REN 23A. BERRIOZARKO MUSIKA ESKOLAKO 3.
ZIKLOKO IKASLEEN KONTZERTUA. Berriozarko
Musika Eskola 19:00etan. HERRIKO FESTAK.
OTEITZAKO FESTAK: ekainak 26-27. LARRAGE-
TAKO FESTAK: uztailak 31-abuztuak 1. BERRIO-
GOITIKO FESTAK: abuztuak 28-29. ARTIKAKO
FESTAK: irailak 10-12. AÑEZKARKO FESTAK: irai-
lak 4-5. ELKARTEKO FESTAK: irailak 4-5. LOTZA-
KO FESTAK: irailak 11-12. ZENDEAKO EGUNA.
Oteitza. Irailak 25.

>Agenda

>DIRULAGUNTZAK 
Udalak 4.580,69 euro bideratuko ditu kultur, kirol 
eta gazteria arloko jardueretarako

Ametza Abesbatzak, San Isidro Errege Kabalkada Elkarteak eta Berriobeiti Kirol
Elkarteak 4.580,69na euroko dirulaguntza jasoko dute, urte osoan kultur, kirol
eta gazteria arloko jarduerak egin ditzaten. Zehazki, Ametza Abesbatzak 2.800
euro jasoko ditu (eskatutakoaren % 70), irakasle profesional batek emanen
dituen kantu eskolak ordaintzeko eta, era berean, jarduerarekin zerikusia duten
materialak erosteko. San Isidro Kabalkada Elkarteari, berriz, 613,09 euro emanen
zaizkio (eskatutakoaren % 70), karroza hobetzeko eta bestelako jarduera osaga-
rriak abiarazteko; eta, azkenik, Berriobeiti Kirol Elkarteak 1.167,6 euro jasoko ditu
(eskatutakoaren % 40), areto-futboleko hainbat txapelketatan parte hartzeko.
Kluba 2004an sortu zen, Kontzejuko herritarren artean kirola eta harremanak
sustatzeko. 

>ERAKUSKETA ETA KONTZERTUA
Musika eta margolanak
Kultur Etxean

Artikako Maria de Maeztu Kultur
Etxeak Donejakue Bideari buruzko
ibilbide bat eskaini du maiatz osoan.
Izan ere, “Donejakue Bidearen inguru-
ko ikuspen artistikoak” izenburupean,
Josune Iribarren Pintura Eskolako
ikasleek margolan-bilduma bat jarri
zuten ikusgai, Santiagoko erromesbi-
deari hainbat ikuspegitatik heltzeko.
Erakusketa maiatzaren 3tik 26ra egon
zen zabalik. 
Bestaldetik, auditorioan Berriozarko
Musika Eskolaren Big Band taldearen
kontzertua izan zen, joan den maiatza-
ren 28an. 

>ERRETIRATUAK
Kultur murgilketa
Zaragozan 
Berriobeitiko udalerriko erretiratuek
eta langabeek kultur hitzordu bat
izanen dute datorren ekainaren 12an,
Zaragozan. Izan ere, Kultura arloak
txango bat antolatu du Aragoiko
hiriburura joateko, hiriko tokirik
adierazgarrienetako batzuk ikusteko.
Bidaia Berriobeititik abiatuko da
goizeko 8:30etan, eta 12:00etan,
Aljaferiako gaztelu-jauregia bisitatuko
dute. Gaur egun, monumentu ikusgarri
hori Aragoiko Gorteen egoitza da;
ondotik, taldea Aragoiko hiriburuaren
hirigune historikora joanen da, ibilaldi
gidatu bat egiteko. Arratsaldean,
kultur ibilaldiari jarraipena emanen
zaio; zehazki, erromatarren garaiko
antzokia eta Camon Aznar museoa
ikusiko dituzte. 20:00etan itzuliko dira
Berriobeitira. 

>IKASTARO AMAIERAKO JAIA
Sabel-dantza:
erakustaldia
Artikako eta Berriobeitiko sabel-
dantzan aritzen diren taldeek amaiera
bikaina emanen diote ikastaroari,
ekainaren 19an Artikako Kultur Etxean
eginen den jaialdiaren bidez; eskoletan
ikasitako trebetasunak erakutsiko
dituzte. Ikuskizunean, ikastaroan parte
hartu duten ikasleen erakustaldia
izanen da eta, era berean, Adasha
ekialdeko dantza-fusio taldeak saio bat
eskainiko du. 

Euskara<

>HIRIKO UDALEKUAK
Udako kanpamentuen
ekitaldi berria

Berriobeitiko udalerriko 200etik gora
haurrek udako kanpamentuetan parte
hartuko dute; aurtengoan, ekainaren
21etik irailaren 3ra eginen dira. 
Gaztelaniazko taldeentzako jarduerak
Berriobeitiko Erabilera anitzeko
eraikinean eginen dira; euskarazko
taldeentzako jarduerak, berriz, Artika-
ko Maria de Maeztu Kultur Etxean. 
Hiriko kanpamentuek bi asteko iraupe-
na izanen dute, bost txandatan banatu-
ta. Hona hemen: ekainaren 23tik
uztailaren 2ra, uztailaren 19tik 30era,
abuztuaren 2tik 13ra, abuztuaren 16tik
27ra, eta abuztuaren 30etik irailaren
3ra. 

>MUSIKA ESKOLA
Matrikulazioak, ekainean
Berriozarko Francisco Casanova
Musika Eskolak ikasle berrientzako
matrikulazio-epea ireki du. Beraz,
musikan hasi nahi duten haur guztiek
ekainaren 7tik 10era aurkeztu beharko
dute eskaria musika eskolan, 10:30etik
13:00etara eta 16:30etik 19:00etara.
Gogoratu behar da Berriobeitin
erroldaturiko auzokideek Berriozarko-
en baldintza ekonomiko berberak
dituztela. 

Bigarren eta hirugarren
zikloetako ikasleen
kontzertuak 
Bestaldetik, musika eskolako bigarren
eta hirugarren zikloetako ikasleen
ikasturte amaierako kontzertuak
eginen dira ekainean; lehen ziklokoen
musika saioa maiatzaren 26an eta
28an egin baitzen. Bigarren zikloko
ikasleen kontzertua ekainaren 22an
eginen da, arratsaldeko zazpietan
hasita; 8tik 12 urtera bitarteko neska-
mutilak dira. Hirugarren zikloko
ikasleen kontzertua, berriz, ekainaren
23an izanen da, asteazkena, arratsal-
deko zazpietatik aurrera; 12 urtetik
gorako neska-mutilak dira. 

>hiritarren
arreta

>ZENDEALDIA
Lehen Zendealdiaren arrakasta 
Ehunetik gora lagunek parte hartu zuten joan den apirilaren
24an Zendealdiaren lehen ekitaldian; hau da, Zendeako
kontzeju guztiak zeharkatu zituen herri ibilbidean. Eguraldi
onak animaturik, ibiltariak goizeko hamarretan Maria de
Maeztu Kultur Etxetik abiatu eta, 16 kilometro egin ondoren,
arratsaldeko ordu biak eta laurdenetan iritsi ziren. Ibilian,
herri hauek guztiak zeharkatu zituzten: Berriozar, Aitzoain,
Berriogoiti, Ballariain, Elkarte, Oteitza, Añezkar, Larrageta,
Itzako baltsa, Lotza eta Berriobeiti. Egunari bukaera emateko,
60 bat lagunek herri bazkaria egin zuten Berriobeitiko
erabilera anitzeko eraikinean. 
I. Zendealdiaren bidez, amaiera bikaina eman zaio “Ibilaldiak
gure Zendean” izeneko programari. Ekimen horren barruan,
auzokideek hiru irteera egin dituzte azken urtean: abuztuan,
Eltxumendira; azaroan, Ezkidira; eta otsailean, Ezkabara. 

>ETXEPARE SARIAK
Etxepare sari banaketa, Artikan
2009ko Etxepare sari banaketa Artikako Maria de Maeztu
Kultur Etxean egin zen, joan den martxoaren 5ean. Haur
albumen sariketa da, eta irabazleak Maite eta Mikel Gurrutxa-
ga anaia-arrebak izan ziren. Lanaren izenburua “Alex nire
munstro lagun on-ona” da, sariketan zortzi lan aurkeztu
ziren, eta lagun hauek izan ziren epaimahaikide: Miren Agur
Meabe eta Patxi Zubizarreta idazleak, eta Aitziber Alonso eta
Mikel Valverde irudigileak. Irabazleek 6.000 euro jaso
zituzten, egile-eskubideen aurrerapen gisa, eta lana Pamiela
argitaletxeak argitara emanen du euskaraz, eta Faktoria K
etxeak, berriz, gaztelaniaz eta galegoz. 

>EUSKARAREN II. JAIA
II. edizioa, Elkarten
Euskararen II. Jaia Elkarten eginen da, ekainaren 12an.
Eguneko ekitaldiez gain (ikusi agenda), jaiari hilabete osoan
emanen zaio jarraipena. Horrela, Kepa Fernandez de Larrino-
ak hitzaldi bat eginen du euskaraz Elkarteko elizan, arratsal-
deko 7etan hasita: “Euskara gure bizitzan” Ekainaren 17an,
osteguna, Helios del Santo Artikako Maria de Maeztu Kultur
Etxean gaztelaniaz mintzatuko da, gai hau jorratzeko:
“Hizkuntzen gaineko 5 gezur potoloak”. 
Ekainaren 11tik 25era, Elkarteko elizan euskara eta Zendeari
buruzko erakusketa etnografiko bat egonen da ikusgai;
ekainaren 14tik 25era, berriz, Kultur Etxean jarriko da. 

>KIROL KANPAMENTUAK
Eskaladaz beteriko uda

Ekainaren 21ean, udako hiri kanpamenduak hasiko dira
Rocópolis-en, haurrei zuzenduta. Kanpamentuak astebeteko-
ak izanen dira, 8:30etik 14:30era, baina egun soltetan joateko
aukera ere izanen da. Aurreko urteetan bezala, bi talde
eginen dira: 3tik 5 urtera eta 6tik 12ra. Tailer nagusia eskala-
dako ikastaro trinkoa izanen da, ordu gehiago izanen baitira
zaharrenentzako. Era berean, tailer hauek eskainiko dira:
ingurumen-heziketa, hastapena gorputz eta antzerki adieraz-
penean, esku-lanak, zirkua, sukaldaritza eta patinajea,
besteak beste. 
Prezioa hauxe da: 115 euro aste bakoitzeko (gaztelaniaz) eta
135 euro (ingelesez). Egun soltetarako, gaztelaniazko taldee-
tan, 25 euro ordainduko dira 14:30era arte, eta 28, 15:30era
arte. Ingelesezko eskaintzan, 30 euro izanen dira 14:30era
arte, eta 33 euro, 15:30era arte. Eskaintza osoan, Berriobeitin
erroldatuta daudenei % 15eko deskontua eginen zaie. 
Izena emateko epea ekainaren 15ean bukatuko da, baina
zabalik jarraituko du tokiak dauden bitartean. Ekainaren 16an,
gurasoei argibideak emateko bilera bat eginen da. 

>IGERILEKUAK
Ikastaroak eta jarduerak

Aurten ere, udal igerilekuek igerian
ikasteko hiru ikastaro trinko eskaini-
ko dituzte uda partean; ikastaro
bakoitzak 10 saio izanen ditu.
Lehenbizikoa uztailaren 19tik 30era
eginen da; bigarrena, abuztuaren
2tik 13ra, eta hirugarrena, azkenik,
abuztuaren 23tik irailaren 3ra. 
Horrez gain, eta aurreko urteetan
bezala, haurrentzako hainbat
jarduera ere egitekoak dira abuz-
tuan, bai eta puzgarriak ere. 
Beste alde batetik, Berriobeitiko kirol
instalazioek 300 toki jarriko dituzte
eskura udalerrian erroldatuta ez
dauden pertsonentzako. Abonuak
eskuratzeko baldintza bakarra
izanen da eskatzailea igerilekuko
abonatu batek gomendatua joatea. 

>TXIRRINDULARITZA MARTXA
Berriozar-Berriobeitiko II. Bizikleta Eguna, ekainaren 20an. 
Txirrindularitza zaleek hitzordua izanen dute datorren ekainaren 20an, Berriozar-Berriobeitiko II.
Bizikleta Egunean. Iazkoan bezala, martxak 11 kilometroko ibilbide labur bat izanen du, bai eta ibilbide
luze bat ere, 14 kilometrokoa. Goizeko hamar eta erdietan abiatuko da Berriozarko Eguzki plazatik, eta
ibilbide hau eginen du: Berriozar, Artika, Aitzoain, Berriobeiti, Aitzoain eta Berriozar 
Behin martxa bukatuta, bizikleta bat zozketatu eta parte-hartzaileei sari txiki bana emanen zaie. 

>KIROLAREN EGUNA
200 atleta baino gehiago, 
X. Herri Lasterketan

Iruñerriko lasterketarik ezagunenetako bat da,
eta aurten ere, maiatzaren 23an, 200etik gora
lasterkari aritu ziren Kirolaren Eguneko
Berriobeitiko Udala X. Herri Lasterketan.
Antonio Etxeberria lasterkaria izan zen
irabazlea, gizonezkoen proba absolutuan;
emakumezkoen kategorian, berriz, Tuteran
bizi den Aicha Bani lasterkari marokoarra iritsi
zen lehen tokian. 
Lasterketaren ondotik, Berriobeitiko haur
taldeko berrogeiren bat neska-mutikok pilota-
lekuan judo erakustaldia eskaini zuten. Eguer-
diko ordu batean, jende guztia Berriobeitiko
Erabilera anitzeko eraikinera joan zen, otamen
txiki bat jateko; beraz, amaiera ezin hobea
eman zitzaion eguraldiak lagundu eta giro ona
izan zuen jaiari.
Kirolaren Egunean, beste ekitaldi bat ere egin
zen: hots, rokodromoak ateak zabaldu zituen,
eta 60 bat lagunek eskalada munduan hasteko
aukera izan zuten, monitore adituen eskutik. 

>IGERIKETA 
Hiru ikastaro euskaraz
Berriobeitiko kirol instalazioetan,
euskaraz egiten ari dira haurrentzako
hiru igeriketa ikastaro; astelehen eta
asteazkenetan, zehazki. Lehenbizikoa
3 eta 4 urteko haurrei eskaintzen zaie,
17:30etik 18:00etara; bigarrena, 4 eta 5
urteko haurrei, 18:00etatik 18:30era;
eta azkena, 4tik 6ra urte bitarteko
haurrei, 18:30etik 19:00etara. Eskolak
joan den apirilaren 12an hasi eta
ekainaren 17an bukatuko dira. 

>DIRULAGUNTZAK 
Euskaraz mintzatzen
ikasteko laguntzak 

Udalak gehienez 350 euroko laguntza
emanen die (matrikularen % 70)
euskara ikasten ari diren Berriobeitiko
herritarrei. Aurreko urteetan bezala,
laguntzak hiru ikastaro motarentzat
izanen dira. Hona hemen: barnetegie-
tako trinkoak, gutxienez hilabeteko
iraupena dutenak; eguneroko lau
orduko ikastaro trinkoak; eta ikaskun-
tza zabalgarriak, hau da, egunero
gutxienez bi ordu eskaintzen dituzte-
nak.
Baldintza hauek bete behar dira,
dirulaguntzak jasotzeko: Berriobeitiko
udalerrian urtebeteko antzinatasunez
erroldaturik egotea, ikasitako maila
gainditzea, eta klasera joan izanaren
eta eskolak aprobetxatu izanaren
ziurtagiria aurkeztea. 

>EUSKARAZKO UDALEKUAK 
Berriobeitiko 8 haurrek
parte hartuko dute 
Berriobeitiko udalerriko zortzi haurrek
izena eman dute Nafarroako Udaletako
Euskara zerbitzuek antolatutako
Udalekuetan. 
Aurtengoan, proposamen berriak
daude. Horrela, Pasai Donibanen
(Gipuzkoa) egiten den Piraten udale-
kuaz gain, uda honetan hiru eskaintza
hauek ere izanen dira: “Bertso udale-
kua”, abuztuaren 9tik 15era, Orion;
“Xamariko Udalekua”, Larraulen
(Gipuzkoa), uztailean; eta “Udaleku
Sorgindua” Zugarramurdin, uztailean
ere bai. 

>BESTE UDAL BATZUEKIN
ANTOLATUTAKO PROGRAMAK
“Euskara zure esku” eta
“Euskara merkataritzan” 
Joan den maiatzean, “Euskara merka-
taritzan” eta “Euskara zure esku”
izeneko programak jarri ziren abian,
euskararen erabilera merkataritzan
eta elkarteen artean sustatzeko.
Berriobeiti ekimen horietako kidea da,
Iruñerriko beste zortzi udalekin batera.
Elhuyar Aholkularitza enpresa ardura-
tuko da dendetan eta elkarteetan
zuzeneko kudeaketa egiteaz. 

>Kirolak


